
MOBILIZAZIOAK. Mendebaldeko herritarrek «gezurkeria neoliberala» den gatazka hori salatu behar dutela diote

AEBen erasoen

kontrako

manifestazioa
egingo dute

Gerraren aurkako herri ekimenak deitutako
protesta Bilbon izango da, larunbatean

Gorane Agirre | BILBO

Ameriketako Estatu Batuek
(AEB) Afganistanen egiten ari
diren erasoaldi guztiak bertan
behera uztea exijitzeko mani-
festaziora deitu du Gerraren
Aurkako Herri Ekimenak larun-
bat honetarako Bilbon. Gerrarik
ez. Beste mundu bat posible da le-
lopean egingo da manifesta-
zioa, eta 18:00etan aterako da
Jesusen Bihotza plazatik.

Gerraren aurkako herri eki-
mena gaur egun 15 erakundek
osatzen dute: Euskal Herriko
Internazionalistek, Askapenak,
Askagintzak, Komite Interna-
zionalistek, LABek, Lanbroa
emakume taldeak, Ipesek, Ara-
larrek, Batasunak, Bizkaiko
Emakume Asanbladak, Segik,
AABek, Euskal Herriko Komu-
nistek, Resumen Latinoamerica-
no aldizkariak eta La Salle Itur-
buru elkarteak.

Walter Wendelin Gerraren
Aurkako Herri Ekimenaren ele-
dunak azaldu zuenez, «ezin
dugu onartu basakeria gehiago,
ez Hegoalde globalak odola isu-
ri izana eta ez isurtzen jarrai-
tzea; ezin dugu onartu giza es-
kubideak etengabe urratzea
ere. Horrek guztiak munduaren
izugarrizko hondamena dakar
eta».

Desadostasuna agertu

Testuinguru horretan, mende-
baldeko gizarteak zein herrita-
rrek auzi honetan duten eran-
tzukizuna gogorarazi zuen
Wendelinek. «Borroka ideolo-
gikoa garatu behar dugu, gure
desadostasuna agerian gera da-
din. Era berean, fronte orotan
erasoak desager daitezela, eta
gizaki guztien eskubide demo-
kratikoak eta herri ororen subi-
ranotasuna errespeta daitezela
eskatu behar dugu».

Gerra honen «gezurkeria ne-
oliberala» salatu du herri eki-
menak. [zan ere, eledunak azpi-
marratu zuenez, «munduko biz-
tanle gehienen aurka,
neoliberalismoak bere mesede-
tarako dagoen ordenamendu
politiko, ekonomiko eta sozia-
lari eusti nahi dio».

New Yorkeko eta Washing-
tongo atentatuak izan zirenetik
hiru hilabate igaro diren hone-
tan, «mundua basakeria handi
batean erortzeko arriskuan» da-
goela ohartarazi zuen Gerraren
Aurkako Herri Ekimeneko or-
dezkariak, eta ezbehar horren
bultzatzailea «interes inperialis-
ta nazkagarriak» direla gainera-
tu.

«AEBek hadu etsai bat berriro:
terrorismoa edo islamismoa»

«Irailaren 11ko ekintza krimi-
nala gertatu eta berehala, agin-
te inperialisten aurpegian hala-
ko poztasuna antzeman zen:
AEBek bazuten berriro etsai
argi bat, terrorismoa edo isla-
mismoa», azaldu zuen. «Horrek
AEBei Arabiako Penintsula eta
Golkoan zein Kaspion eta Er-
dialdeko Asian beren esku-har-
tze militarra arrazoitzea bai-
mentzen die».

Ildo horretan, egungo erreali-

tatea «tamalgarria» dela adiera-
zi zuen, «AEBek helburu nagusi
bi dituztelako: Golkoko eta Er-
dialdeko Asiako energia balia-
bide izugarriak kontrolatzea eta
bere nagusitasun militarra, eko-
nomikoa, politikoa eta geostra-
tegikoa hedatzea eta indartzea;
bost axola zaie gizakien bizia».
Aldi berean, gatazka honen
bitartez, bestelako egoera bat
sortu nahi dela gaitzetsi zuen
Wendelinek. Horren bidez, «ne-
oliberalismoaren aurkako mu-
gimendu oro kriminalizatu eta
ideologia atzerakoia inposatu
egin nahi da. Ondorioz, askata-
sun publikoak murriztu eta gure
bizitzak aldatu egingo dira».

Gerraren aurkako herri ekimena osatzen duten taldeetako ordezkariak, atzoko agerraldian.

PARTAIDETZA

«Gerra ez da amaitu oraindik»

Afganistanen aurkako bonbardaketak eten badira ere gerra ez
dela bukatu eta gatazkak oraindik badirauela nabarmendu
zuen Walter Wendelin Gerraren Aurkako Herri Ekimenaren
eledunak. Hori dela eta, gerraren aurka mobilizatzen jarraitu
beharra aldarrikatu zuen.

Ildo horretan, AEBen erasoaldi «bereizi gabea» hasi zenean
Gerraren Aurkako Herri Ekimena 57 elkartek osatzen bazuten
ere bonbardaketak eten direnean 15 taldek bakarrik segitzen
dutela gaitzetsi zuen.

«Historian biztanle zibilen aurka hain eraso krudelik ez da
ikusi», azpimarratu zuen. «Eta mendebalde zibilizatua isil-isi-
lik dago, bihotz gabeko sistema bati men eginez. Ezinbestekoa
da krudelkeria hori salatzen segitzeax.

ISTRIPUA. Ezkio-Itsason eta Zumarragan egin zituzten herenegun hil ziren beharginen aldeko hiletak

raten hildako langileei

Atzo egin zituzten, Zumarragan
eta Ezkio-Itsason —irudian Zu-
marragakoa ageri da—, here-
negun Etxegaraten auto istri-
puz hil ziren Sunsundegi enpre-

sako lau langileen aldeko hileta
elizkizunak. Ehunka lagun bildu
ziren Gipuzkoako bi herriotan
Juan Merino Mutu, Javier Eros-
tarbe Arratibel, Ramon Zaldua
Korta eta Jose Mari Epelderi
azken agurra ematera. Merino
eta Erostarberen aldeko hileta
elizkizuna Zumarragan egin zu-
ten, eta Zaldua eta Epelderena,
aldiz, Ezkio-Itsason. Bestalde,
atzo Hiru Garraiolarien Euskal
Sindikatuen Federazioak gogor
kritikatu zuen Etxegarateko bi-
koizketa oraindik bukatua ez
egotea, eta heriotza asko arra-
zoi horregatik gertatu dela gai-
neratu zuen. Hiruren ustez,
1992rako egina behar zuen
Etxegarateko bikoizketak.



